
15 жніўня   
Людміла 

Іларыёнаўна 
МАРКАВА 
  адзначае  
50-годдзе 

23 жніўня  
Наталля Пятроўна 

МАЛДАВАНАВА 
адзначае  
25-годдзе  

1 жніўня  
Дзмітрый 

Міхайлавіч 
ЖЫЛІНСКІ  

адзначае  
20-годдзе 

У ЖНІЎНІ НАРАДЗІЛІСЯ: 
1 - Аляксандр Мікалаевіч Сілкоў 
3 - Анастасія Антонаўна Мяжэвіч 
3 - Надзея Мікалаеўна Васіленка 

3 - Дзіана Генадзьеўна Пшанічная 
5 - Мікалай Іванавіч Трышкін 

5 - Анатоль Іванавіч Рамашкевіч 
8 - Марыя Мікалаеўна Фралова 

10 - Раман Мітрафанавіч Сяргеенка 
10 - Мікалай Мікалаевіч Паскакухін 

10 - Мікалай Міхайлавіч Арцюнін 
11 - Марына Карлаўна Дубоўская 
12 - Алена Вячаславаўна Саўчына 
13 - Міхаіл Емельянавіч Новікаў 

15 - Казімір Ільіч Грушэцкі 
15 - Аляксандр Генадзьевіч Мяшкоў 

17 - Раіса Генадзьеўна Паршнёва 
19 - Аляксей Лазаравіч Дамасканаў 

19 - Мікалай Іванавіч Елістратаў 
20 - Васіль Іванавіч Сцепчанкаў 

22 - Валянціна Васільеўна Смалякова 
23 - Анастасія Іванаўна Рудакова 
23 - Мікалай Васільевіч Фралоў 

25 - Леанід Іванавіч Мяшкоў 
27 - Аляксандр Міхайлавіч Ярмаш 
28 - Віктар Уладзіміравіч Вараб’ёў 
29 - Надзея Маісееўна Краўчанка 

31 - Жанна Уладзіславаўна Журава 

 

   1 жніўня 2008 г. на ўсёй тэрыторыі  
Беларусі можна было назіраць рэдкую 
прыродную з’яву -- зацьменне Сонца.  

У Брылях пік зацьмення  
(за Месяцам схавалася каля 47% Сонца) 

адбыўся ў 13 гадзін 01 хвіліну. 

Віншуем 
Святлану  

Святаславаўну 
ПАРШНЁВУ, 

у якой  
10 жніўня 2008 года 

нарадзілася  
дачка Лілія! 

У.Давыдаў С. Ігнаценка 

А.Крывулькін 
У.Давыдаў, А.Крывулькін, С.Ігнаценка  

і  У.Мажораў абмяркоўваюць надзённыя пытанні. 

            ніво  -- вельмі адказная пара. Раён-  
                  ных  і  мясцовых кіраўнікоў  у гэ- 
                  тыя  дні  практычна   немагчыма  
заспець  на  сваіх рабочых месцах.  Бо, фі- 
гуральна кажучы,  службовымі  кабінетамі 
для  іх  робяцца  неабсяжныя  жніўныя па-
леткі.  У чым я  і  пераканаўся,  сустрэўшы  
2 жніўня  на  ўскрайку  каменскага  поля ге- 
неральнага     дырэктара     УКАП    “Фірма 
“Днепр” Уладзіміра Віктаравіча Давыдава,   
намесніка   начальніка  упраўлення  сельс-
кай гаспадаркі і харчавання па раслінавод-
ству   Магілёўскага  райвыканкама  Сяргея  
Дзмітріевіча  Ігнаценку,  старшыню выкан-
кама Брылеўскага  сельсавета  Уладзіміра 
Ільіча   Мажорава   і   галоўнага   агранома  
УКАП  “Фірма “Днепр” Аляксея Яўгенавіча 
Крывулькіна. Лятучая нарада была нядоў-
гай,  але вельмі энергічнай і канкрэтнай.  
    А па полю ішлі і ішлі камбайны... 

Ваха Адамавіч Асламбекаў  

і  Тамара Мікалаеўна Парфененка. 

Пачатак 1980-х г.г. 

алі  б  хто  тады  сказаў Тамары Мікалаеўне 
Парфененка,  што  з  родных  Брылёў  ёй да- 
вядзецца  паехаць  жыць  у  далёкую Чачню, 

то яна, магчыма, і не паверыла б.   Але менавіта так 
і адбылося:  у Магілёве яна пазнаёмілася з навучэн- 
цам   чыгуначнага  тэхнікума  Вахай  Асламбекавым,  
узнікла каханне, адзвінела вяселле, і новая сям’я па- 
чала  будаваць  сваё  радзіннае  гняздо  ў  чачэнскім  
мястэчку Старыя Атагі.  Дарэчы,  род Асламбекавых 
належыць   да  тэйпу  “Гендаргеной”,   з   якога  пахо- 
дзяць народны артыст СССР Махмуд Эсамбаеў,  бы- 
лы Прэзідэнт Чачэнскай Рэспублікі Доку Заўгаеў і ма- 
ці вядомага спевака Мусліма Магамаева. 
     Ішоў час.  Нарадзіліся дзеці  --  Біслан, Марына, Аслам- 
бек  і Хеда.  Пракаціліся дзве вайны.  Але, негледзячы ні на 
што,  жыццё працягваецца,  і  на пачатку  чэрвеня гэтага года 
Тамара Мікалаеўна зрабілася бабуляй  -- дачка Марына пада- 
рыла ёй унучку Іман.   Мы віншуем нашу зямлячку  і заўсёды 
рады вітаць яе ў родных Брылях! 

З  маці Таццянай Максімаўнай і сынам Асламбекам З  братам Віктарам Мікалаевічам.  Жнівень 2008 г. 

Мікалай Аўдзеевіч 

БАРАНАЎ. 

Фота 1950-х г.г. 

ікалая    Аўдзеевіча   Баранава 
жыццёвыя шляхі-дарогі завялі 
ва ўкраінскія землі  --  у  столь- 

ны горад Харкаў.   Чаму стольны?  А  та- 
му,  што  ў  1920-х гадах ён некаторы час 
быў сталіцай Украіны.  Вось  у гэтае вір- 
лівае  і  шматгалоснае  гарадское жыццё 
і  трапіў  з  брылеўскай  цішы  наш  Міка-
лай.  Не разгубіўся  і  знайшоў  сваё дас-
тойнае  месца  ў  складаных  жыццёвых 
сутарэннях.  Сустрэў свой лёс  ў  выгля- 
дзе прыгожай і сціплай Галіны;  нарадзі- 
лася дачка Ніна,  потым  унучка  Вольга, 
а  ў  2004 годзе  і  праўнучка  Марыя.  
   І  кожны год Мікалай Аўдзеевіч абавяз- 
кова прыязджае  ў  родныя Брылі  --  па- 
быць у бацькоўскім  доме,  што ўзвыша- 
ецца ля журлівай Рудэі, прайсціся па вя- 
домых  з  маленства мясцінах,   душэўна 
пагутарыць з тымі, каго ведае.  І гэта на- 
дае новыя сілы,  і  тыя 75 гадоў,  што  за 
плячыма, ўжо не здаюцца такімі цяжкімі. 

                                            Мікола ЯЦКОЎ.    

Ля бацькоўскай хаты. 
14 жніўня 2008 г. 

се мы памятаем, як у сярэдзіне 1990-х  кож-
ны  год  адзін  клас  Брылеўскай школы аба-

вязкова  ехаў  на аздараўленне ў германскі го- 
рад Фрэдэн.   Дзеці адпачывалі,  вандравалі па 
розных мясцінах Нямеччыны і Галандыі,  запа- 

міналі, якія там людзі і якое жыццё. Потым па розных пры-
чынах гэты праект пачаў паціху скарачацца,  і  зараз толькі 
некаторыя з маленькіх брылеўцаў трапляюць за мяжу. 
   Дар’я Саўчына сёлета мела магчымасць адчуць усю пры- 
гажосць італьянскага  лета  --  з  30 мая да 30 чэрвеня яе ра- 
зам  з  невялікай  групай беларускіх дзяцей лагодна прыту- 
ліў гарадок  Грасэта (Grosseto),  які месціцца на захадзе Іта- 
ліі.  Тут недалёка ўзбярэжжа Міжземнага мора, адкуль, калі 
добра прыгледзецца,  бачны востраў Эльба,  куды  ў  свой 
час быў высланы звергнуты французскі імператар Напале-
он Банапарт.   Крыху паўночнее знаходзіцца вядомы горад 
Піза са сваёй знакамітай нахіленай вежай.  Ад-
ным словам, месца цікавае і прыгожае. І бела-
рускія дзеці з задавальненнем тут адпачывалі. 
     Па словах Дар’і, італьянскія сябры прымалі 
іх добра  і сардэчна,  падрыхтавалі вялікую аз- 
дараўляльную і культурную праграму, і ўсё гэ-
та надоўга застанецца ў памяці.  А  фрагменты 
адпачынку  можна  пабачыць  на  гэтых  фота-
здымках.  І  яшчэ Даша дадала,  што ёй вельмі 
спадабалася Італія, і менавіта там ёй хацелася 
б з цягам часу мець свой  дом,  мець вялікую і 
дружную сям’ю,  старанна  працаваць  і  жыць 
заможна  і  шчасліва. 
    Дай Божа, каб так усё і сталася. 

                                                    Мікола ЯЦКОЎ. 
     Фотаздымкі з асабістага архіва Д.Саўчынай. 

Яраслаў, Вера, Віталь, Арцём, Дар’я і Марыя. 

 Эстрадны дуэт 
“Masha & Dasha”  Чароўны чаравік. 

 Вушкі-рожкі для Віталіка. 

 Вуліца ў Грасэта.  Пляж Marino увечары. 

 Фота  
Дар’і  

Саўчынай 

ліпеня 2008 года ў жыцці Андрэя Міхайла- 
віча Жылінскага  і  Кацярыны  Уладзіміраў-

ны  Радзьковай  адбылася  незабыўная  падзея --   
  яны сталі мужам і жонкай.  І гучаў “Вясельны Марш”, і глядзе- 
  ла на  маладых  з  цікавасцю старажытная магілёўская Ратуша, 
  і  ўзляталі  ў  чыстае неба галубы,  і  ў  храме каля Палыкаўскай   
  крыніцы  святло   іх   свечак   адбівалася   на   суровых  абразах.   
  А  бацькі  хваляваліся,  жадаючы  сваім дзеткам шчасця,  ладу і  
  дабрабыту.  Няхай спраўдзяцца гэтыя пажаданні!.. 
                                                                                              Ала ЯЦКОВА.  



      Вядомая беларуская паэтка 
 Еўдакія  ЛОСЬ  успамінае  пра 
 свайго дзеда: 
             М О Й   Д З Е Д 

Мой дзед быў добрым печніком... 
Ужо ў дзевяноста год 
Злажыў ён печку с камінком, 
Старанна вымеў под. 

Затым унучцы загадаў 
Саломы даць жмуток, -- 
І вось агенчык запалаў, 
І пацягнуў дымок. 
           Той дым паслаўся пеляной 
           Над стрэшкаю старой, 
           А ў хаце пахла чысцінёй 
           Ды цэглаю старой. 

          Прылады дзед адкінуў прэч 
          І рукі, твар памыў... 
          Ён быў сляпы – ён тую печ 
          Навобмацак злажыў. 
 

  Рэдакцыя “Звязды” атрыма- 
 ла з вёскі Варнавы Астравец- 
 кага раёна вось такі ліст (дру- 
 куем у скрачэнні): 

        “Не ведаем, як у іншых вёсках, а ў нас пайшоў   
чалавек на пенсію  і  ўсё -- больш не патрэбен.  Ра- 
ней калгас хоць сенажаць скошваў, людзі для сваіх 
рагуляў сена насушвалі, цяпер...   Выдзелілі  па 15 
сотак той скошанай сенажаці на адну карову.  Тра-
ва была дрэнная. Высушылі, злажылі, а везці няма 
чаго -- па паўвоза выйшла.  А на зіму трэба 5--6 ва-
зоў.  Дзе ўзяць?  Адна з нашых жанчын пайшла да 
кіраўнікоў гаспадаркі, каб на гэта паскардзіцца.  Ве-
даеце, што пачула ў адказ? Што жыве яна цяпер у 
аграгарадку  і  што  тут  кароў трымаць няма сэнсу. 
Прыходзьце,  маўляў,  выпішам вам малака па 800 
рублёў за літр. І не трэба, каб вашы каровы вуліцы 
забруджвалі. 
     Мы вельмі абураны гэтым адказам. Некалі ў на- 
шай вёсцы было 400 кароў,  цяпер  --  менш  за  80. 
Атрымліваецца, што і тыя непатрэбныя -- аграгара- 
док.  А навошта ён нам, калі не трымаць скаціну?.. 
     І яшчэ адно набалелае  --  няма  ў  нашай вёсцы  
грамадскай лазні.  Ёсць  у  асобных людзей асабіс- 
тыя, ёсць “ведамасныя” --  на жывёлагадоўчым і на 
свінакомплексе,  ёсць 4 месцы  на  палявым  стане. 
Але  ўсе  яны  для сваіх работнікаў.  А мы пенсіяне- 
ры.   Хоць  і  стараемся  па  магчымасці працаваць, 
трымаць гаспадарку. 
     І як добра было б, калі б у гэтым нам памагалі!” 

 
    С начала 2008 г. всеми РОВД 
 Могилёвщины к административ- 
 ной  ответственности было при- 
 влечено  55  человек,  куривших 

в  неположенных  местах.  Был один случай,  когда 
оштрафовали курильщика в подъезде -- с жалобой 
обратились жители дома:   из-за дымящего на пло- 
щадке  соседа  невозможно дышать.  Сегодня этот 
любитель  табака  выходит  курить  на улицу  --  15 
тысяч хотя и небольшие деньги,  но  платить их во 
второй раз не хочется.  

 

 

 
  КОЛАС у культуры славян заўсё-   
  ды быў сімвалам пладаноснасці,  
  дабрабыту, багацця, шчасця. 
  ● Таптаць  каласы  лічылася  не-    

 даравальным,  смертным грахом. 
  ● Каласы былі цэнтральным сім-     
 валам   жніва   на  зажынках  і  да-  
 жынках,   менавіта  таму асабліва   
 ўшаноўваліся першыя  і  апошнія   
 каласы на полі. 

● Першыя каласы даручалі жаць самым шаноўным ці 
спецыяльна абраным для гэтага людзям:   гаспадару, 
гаспадыні,   жнейцы з лёгкай рукой,  святару,  старэй- 
шаму  ў  сям’і.  Часцей за  ўсё  з  гэтых  каласоў рабілі 
сноп,  радзей -- букет, які павінен быў выкупіць гаспа- 
дар поля і прынесці дадому. На працягу ўсяго года ён 
захоўваўся  ў хаце.   Часам частку гэтых каласоў пакі- 
далі ў сярэдзіне поля -- для хлебнага ахоўніка. 
● Першыя зжатыя каласы надзяляліся магічнай сілай:  
імі перавязвалі спіну аб болю  ў  паясніцы;  спавівалі 
першынца;   неслі да вясковага крыжа,  каб дождж не 
перашкаджаў у час жніва  і  г. д. 
● Салому  ад  першага  снапа  давалі  хворай жывёле, 
таму што верылі ў яе магічную лекавую сілу. 
● З апошніх каласоў на дажынках  плялі  “жніўны” вя- 
нок,    завівалі   “бараду”,   збіралі  сноп   пад   назвай 
“дзед”,  рабілі крыж  і  іншыя рытульныя рэчы. 
● Апошнія  каласы  ( сем, дзевяць, дванаццаць, трыц- 
цаць, сорак )  пакідалі на полі,  бо лічылі,  што менаві- 
та  ў  іх  знаходзіцца  асобная  пладаносная сіла,  якая 
адродзіць ніву на наступны год. 
● Сноп  з  апошніх каласоў перавязвалі чырвонай сту- 
жкай, поясам-абярэгам і неслі ў хату,  ставілі ў чырво- 
ным куце  і  свірне. 
● На  бажніцы  на  працягу года заўсёды знаходзілася 
некалькі апошніх каласоў ці зярнятак з іх. 
● Маці нявесты клала  ў  абутак  дачкі  два  жытнёвыя 
каласы, каб тым самым “справакаваць” пладавітасць 
у  гаспадарцы будучай сям’і. 
● У час вяселля  ў хаце над абразамі  і  ў кожным куце 
за бэлькамі ў столі вешалі дзевяць пучкоў каласоў. 
● Пры  цяжкіх родах парадзіху паілі настоем з дванац- 
цаці каласоў, якія бралі з апошняга снопа. 
● Некалькі зярнятак ( тры,  дзевяць,  дванаццаць) аба- 
вязкова клалі  ў ваду пры першым рытульным купан- 
ні дзіцяці. 
● У  час  пахавання  каля памерлага чалавека заўсёды 
гарэла  свечка,  якую ставілі  ў  зерне.   Пасля  вынасу 
труны з нябожчыкам з дому на паждлогу сыпалі пры- 
гаршчу зерня, якое зноў-такі бралі з апошняга снапа. 
● Асаблівыя  адносіны  былі   да   каласоў-спарышоў. 
Знайсці такі колас -- значыць,  мець  шчасце  і  поспех 
на  наступныя  сем  гадоў.  Такі колас трэба было аба- 
вязкова насіць пры сабе ( у адзенні,  у шапцы  і  г. д.). 
● Дзяўчыне   колас-спарыш   прадказваў  хуткі  шлюб, 
жанчыне  --  нараджэнне двойні. 
● Каб муж  і  жонка жылі душа  ў  душу, ім неўпрыкмет 
давалі  з’есці  зярняткі  з  коласа-спарыша. 
● Лічылі,  калі колас-спарыш  з’есці карова, яна будзе 
даваць малака ўдвая болей ці прывядзе двойню. 

Заснавальнік 
і  рэдактар 

Мікола 
ЯЦКОЎ 

Прозвішча падпісчыка 

правы,  якія  даручаюцца 
Аляксандру  Аляксандра- 
вічу КАПЫТАВУ  заўсёды 
выконваюцца якасна  і  ў 
адпаведныя тэрміны.  Ён 
лічыць, што менавіта так 
і трэба працаваць, каб за- 

служыць  павагу  аднавяскоўцаў   і  адчу- 
ваць  сваю патрэбнасць  у  складаных су-
тарэннях сёняшніх дзён.  

адвячоркавай парой, калі нады-
ходзіць сенакос,  Мікалай Івана- 
віч  РАМАНАЎ   па - гаспадарску 
распалагаецца   ля  старога  чур- 
бачка  і  пачынае  кляпаць  касу.  

 І  ўзлятае над  Брылямі  спрадвечнае “тах-    
 тах - тах”,  --  і  гэтыя  ж  чароўныя  гукі  ўс-  
 плываюць  у  маёй  памяці,  калі  такой жа 
 справай  займаўся мой дзед Фрол Цімафе-  
 евіч,  і тыя  “тах-тах-тах” выляталі амаль з  
 кожнага  двара  ў  маіх Даманах,  сплятаю- 
 чыся ў чароўную мелодыю сялянскай ста-  
 раннай працавітасці. 
                                               Мікола ЯЦКОЎ.  

 

Брылях ўзнікла чарговая праблема:  вяскоўцам,  аса- 

бліва  моладзі,  хочацца  дзесьці  ва  ўтульнай  абста- 

ноўцы пасядзець,  папіць піва,  пагаманіць  “за жыц- 

цё”, але няма дзе прытуліцца. Таму  і  месцяцца дзе папала, 

адпачываюць,  пакідаючы  пасля сябе рознае смецце.  Была 

надзея, што ў брылеўскай грамадскай лазне адбудзецца ра- 

монт,  і  там  можна  будзе арганізаваць адпаведны адпачы-

нак. Але лазня як стаяла руінай, так і стаіць непарушна. На 

тое, каб адкрыць кафэ ў Доме культуры,  ніхто не пойдзе -- 

занадта многа амаль невырашальных праблем.  У  мясцова-

га буфета крыху іншы профіль.  Атрымліваецца  замкнёнае 

кола --  і горы смецця перыядычна ўзнікаюць па Брылях то 

тут, то там...    


